
Ամփոփագիր. քննարկվում են Հայաստանի անկախությունից ի վեր առանց քային 
կարևորագույն փաստաթղթերից մեկի՝ ազգային անվտանգության ռազմավա րության 
նշանակությունը և խոցելի կետերը: Վերլուծվում են տարբեր կառույցների գնահա-
տականները նշված փաստաթղթի մասին։ Ներկայացվում են հեղինակի ռաջարկները 
նոր ազգային անվտանգության փաստաթղթի դրույթների վերաբերյալ։

Թեմայի վերլուծությունը առաջնահերթ կարևորություն ունի Արցախյան պատե-
րազմ ների, ինչպես նաև Հայաստանի պաշտպանական համակարգի վերազինման 
համար։

Հիմնաբառեր. Արցախյան պատերազմ, հայեցակարգ, ազգային ռազմավա րու-
թյուն, ազգային անվտանգություն, ուղեղային կենտրոններ

Ազգային անվտանգության հարցերի հայեցակարգայնացման խնդիրը ձևա-
կերպ վեց անկախ Հայաստանի կանոնավոր ռազմական կազմակերպվածքի 
ստեղծ ման առաջին իսկ օրերին` 1992 թ., ԽՍՀՄ ցամաքային զորքերի գլխա-
վոր շտաբի պետի նախկին տեղակալ, Աֆղանստանում որպես 40-րդ բա-
նակի շտաբի պետ ծառայած, ՀՀ Զինված ուժերի ստեղ ծման գործընթացը 
ղե կավարելու համար Հայաս տան հրավիրված գեներալ-լեյտենանտ Նորատ 
Տեր-Գրիգորյանցի առաջարկով: 

Երկար տարիների աշխատանքի արդյունքում ընդունված երկու ռազմավա-
րու թյունները կարևոր դոկտրինալ փաստաթղթեր էին, սակայն նրանք 
չդիմացան ժամանակի փորձությանը [1]։

Ազգային անվտանգության ռազմավարությունները` այն երկրներում, որ-
տեղ նման փաստաթղթերի ընդունման ընթացակարգեր ու ավանդույթներ 
ընդ հանրապես կան, արտացոլում են գործող իշխանությունների ընկա լում -
ները իրենց շրջապատող աշխարհի, արտաքին քաղաքական նպա տակ -
ների և տեսլականների վերաբերյալ։ Որոշ երկրներում այս ռազմա վարա-
կան փաստաթղթի վերանայման պահանջը սահմանված է օրենքով, այլ 
երկրներում` քաղաքական նպատակահարմարությամբ։ Կան տարբեր մո-
տեցումներ փաստաթղթի բովանդակության վերաբերյալ, որոնք հիմնականում 
բխում են պետության կենսագործունեության տարբեր ոլորտները «անվտան-
գայնացնելու» հարցից[2]։

2020 թ. 44 օրյա ռազմական գործողությունները էական փոփոխություններ 
առաջ բերեցին Հարավային Կովկասում։ Հայաստանի Հանրապետության 
համար ծանր հետև անքներ ունեցավ ուժային կշռի փոփոխությունը, որի 
հետևանքները նկատելի են ցայսօր։ 

Այս ամենը բացառելու և դրան հակազդելու համար 2020 թ. ամռանը 
մշակվել էր ՀՀ ազգային անվտանգության նոր ռազմավարությունը, որն եկել 
էր փոխարինելու 2007 թ. վաղուց արդեն հնացած ռազմավարությանը։ 

Նոր հայեցակարգային փաստաղթի ընդունումը միանաշնակ չընդունվեց 
հայաս տանյան գիտական և վերլուծական հանրույթի կողմից։ Հենց այս 
տարակարծությունն էլ մեր հետազոտության թիրախն է՝ հաշվի առնելով երկրի 
առջև ծառացած ներկա մարտա հրավերները։ 

2020 թ. հուլիսի 10-ին Հայաստանի Հանրապետության ազգային անվտան-
գու թյան խորհրդի նիստում ընդունվել է երկրի Ազգային անվտանգության նոր 
ռազմավա րությունը: Փաստաթղթի շուրջ աշխատանքները սկսվել էին դեռ 
2019 թվականին: Դրանց մաս նակցել են երկու տասնյակից ավել պետական 
գերատեսչությունների աշխատակիցներ, ինչպես նաև փորձագիտական 
դաշտի մի շարք ներկայացուցիչներ:

Նոր փաստաղթի ընդունման հիմնավորումներից մեկն այն էր, որ Հա-
յաստանի նախորդ Ազգային անվտանգության ռազմավարությունն ընդունվել 
էր 2007 թվա կանին` Ռոբերտ Քոչարյանի պաշտոնավարման վերջին տարում: 
Սերժ Սարգսյանի նախագահու թյան ընթացքում ռազմավարությունը չէր 
թարմացվել: Մինչդեռ 2007 թվականից ի վեր աշխարհում և տարածաշրջանում 
փոփոխվել են ինչպես մարտա հրավերները, այնպես էլ աշխարհաքաղաքական 
ընդհանուր իրավիճակը: Վերջին 13 տարիների ընթացքում աշխար հում 
և տա րածաշրջանում տեղի են ունեցել մի շարք շրջադարձային իրադար-
ձություններ, որոնք չէին կարող ազդեցություն չունենալ անվտանգության 
ոլորտում Հայաստանի մոտեցումների վրա [3]:

Փաստաթղթի քննադատները իրավամբ նշում են, որ Փաստաթղթի հե-
ղինակ ները ներա ծության մեջ արդարացիորեն նշում են, որ «2007թ. ՀՀ 
ազգային անվտան գության առաջին ռազմավարության ընդունումից ի վեր 
միջազգային և տարածա շրջանային անվտանգային միջավայրը էական 
փոփոխություններ է կրել՝ Հայաստանի առջև ծա ռա ցած մարտահրավերները 
դարձնելով ավելի բարդ և բազմաշերտ»։ Միա ժամանակ փաստաթղթի հե-
ղինակները նշում են, որ այս, ինչպես նաև Հայաստանում տեղի ունե ցած 
փոփոխու թյունների արդյունքում ստեղծված իրողությունները «պահանջում 
են ունենալ նոր, ավելի հավակնոտ ազգային անվտանգության ռազմա-
վարություն»։ Սրանից կարելի է ենթադրել, որ նոր ռազմավարությունը պետք է 
ավելի համընդգրկուն գնահատականներ տար ՀՀ անվտանգային միջավայրին, 
առկա սպառ նալիքներին և մարտահրավերներին, ինչպես նաև ավելի հստակ 
ու համա պարփակ ռազմավարա կան լուծումներ առաջ քաշեր։ Ցավոք, փաս-

տաթղթի հետագա ուսումնասիրությունը ցույց է տալիս, որ փաստաթղթի 
նախա բանում ներկայացված այս տրամաբանական նպատակադրումը այն-
քան էլ համահունչ չէ ողջ փաստաթղթի բովանդակությանը [4]։ 

Ռազմավարությունում ներառված միջազգայնագիտական վերլուծությունը 
«բազ մա կողմանի հարթակների թուլացման» և միջազգային համակարգի վերա-
ձևա վորման վերա բերյալ իրոք արդիական է։ Մյուս կողմից «խաղաղության 
և միջազգային փոխգործակցու թյան ամրապնդումը» ներկայացված է իբրև 
երկրի ազգային շահերից մեկը (թեև հիմնա կանում նեղ` միայն ղարաբաղյան 
հակամարտության կարգավոր ման համատեքստում), բայց ԱԱՌ-ը այդպես 
էլ որևէ քաղաքական տեսլական չի արձանագրում, թե ինչպես և ինչ դաշ-
նակիցներով է Հայաստանը ձգտելու հակազդել այդ «բազմակողմանի հար-
թակ ների թուլացմանը», ներառյալ, օրինակ, ՀԱՊԿ-ի կամ ԵԱՏՄ-ի պարա-
գայում, որտեղ ըստ էության կենտրոնացած են մեր երկրի ռազմական և 
տնտեսական զարգացման պոտեն ցիալները։ Տարածաշրջանում Հայաստանի 
դեմ ձևավորված շրջափակման քաղաքակա նու թյունն արձանագրելու հետ 
մեկտեղ անհրաժեշտ էր ամրագրել, թե ինչպիսի քաղաքա կա նություն է 
վարելու Հայաստանը Իրանի և Վրաստանի նկատմամբ` բազմակողմ հար-
թակ  ներում առկա խնդիրները հարթելու նպատակով [5]։

Ընդհանրապես, նման փաստաթղթերում ընդունված է և պատշաճ զերծ 
մնալ տեսական բնույթի մտքերից կամ գոնե տեսական նկատառումները 
հա մատեղել գործ նա կան հարթության հետ` ամրագրելով արտաքին ու 
անվտանգային քաղաքակա նության հարցերում դիրքորոշումներ ու նպա-
տակներ։

ՀՀ Անվտանգության խորհրդի նախկին քարտուղար Արմեն Գևորգյանը 
պնդում է, որ փաստաթղթի բուն կառուցվածքն ու տեքստը ավելի շատ 
հիշեցնում են ցանկու թյուն ների մի շարք և Կառավարության գործունեությա
ն այսօրվա առաջնահերթու թյու նների արձանա գրում։ Նման փաստաթղթում 
ցանկալի կլիներ տեսնել ազգային անվտանգ ու թյան բոլո՛ր ասպեկտների 
վերաբերյալ ռիսկերի և առկա սպառնալիք ների գնահատում և պետու թյան 
առջև ծառացած հնարավոր մարտահրավերների նկարա գրություն: Ան-
վտան   գու թյան խորհրդի քարտուղարի պաշտոնում անցկացրած ժամա նա-
կա շրջանում ես ման րակրկիտ ուսումնասիրել եմ նմանատիպ ռազմավարու-
թյունների մշակման սկզբունքները։ Կարող եմ ասել, որ գոյություն ունի 
ազ  գային անվտանգության ռազմավարության մշակման երկու հիմնա-
կան մոտեցում։ Առաջին դեպքում շեշտը դրվում է այսպես կոչվող արտա-
քին անվտանգային միջավայրի առանձնահատկությունների և տեղի ունե-
ցող գործ ըն թացների վրա՝ մատնա նշե լով ռիսկերը, սպառնալիքներն ու մար -
տահ րավերները, կան խատեսելով իրավիճակի զարգացումը և այդ միջա-
վայրում սեփա կան վարքագիծը, այսինքն՝ հաշվի են առնվում արտաքին 
գործոններն ու սպառնալիք ները և դրանց նկատ մամբ մեր պոտենցիալ 

արձագանքը (հիմնականում` ռազմաքաղա քական – դիվանագի տա կան գոր -
ծի   քա կազ մը)։ Երկրորդ դեպքում շեշտը դրվում է ոչ միայն արտաքին ան -
վտանգային միջավայրի վրա, այլև հաշվի են առնվում ներպետական զար-
գացման առան ձնահատ կություն ները՝ սպառ նալիք ների հաղթահարման և 
արտաքին բնույթի գործոն ներին համարժեք արձագանքելու նպատակով։ 
Ահա այս դեպքում առավել դժվար է ձևավորել օպտիմալ, միաժամանակ՝ 
ամբողջական փաստաթուղթ։ Մեր դեպքում փաս տա թղթի հեղինակ ները 
շարժվել են երկրորդ ուղղությամբ, սակայն չեն կարողացել ստանալ ամբողջա-
կան փաստաթուղթ։

Փաստաթուղթը չի ուրվագծում այն իրագործելու ճանապարհային քար-
տեզը։ Ավելի տրամաբանական կլիներ ենթադրել, որ փաստաթղթում կարող 
էր տեղ գտնել տարբեր ուղղություններով այն հիմնարար փաստաթղթերի 
(հայեցակարգերի) ցանկը, որոնք բխում են ազգային անվտանգության 
ռազմավարության դրույթներից[6]։

Խնդիրներն ու թեմաները, մոտեցումներն ու լուծումները, որոնք ներ կա-
յացված են «Ազգային անվտանգության ռազմավարություն» կոչվող փաս-
տաթղթում, պետք է մշակ վեն և ներկայացվեն հնարավորինս լիարժեք և 
որակյալ ձևով: Նման փաստա թղթի ստեղ ծումը չպետք է ինքնանպատակ 
լինի կամ արտացոլի դրա մշակողնե րի՝ սեփա կան գոյու թյունն արդարացնելու 
ցանկությունը: Առավել ևս նման փաստա թուղթը չի կարող դառնալ աշխա-
տանքային պլանի կատարման արդյունք:

Ազգային անվտանգության նոր ռազմավարություն, որը որևէ պարագայում 
չպետք է վերածվեր գեղեցիկ հռչակումների ու զեղումների շարադրանքի և 
պետք է դառնար ամեն օր յա աշխատանքի, ներքին ու արտաքին քաղաքա-
կանության գործնական իրականաց ման ճանապարհային քարտեզ։

Հայաստանի ներքին և արտաքին զարգացումները ցույց են տալիս, որ 
խաղա ղության մասին խոսելը մեր տարածաշրջանում դեռ շատ վաղ է և պետք 
է միշտ սթափ ու զգոն լինել՝ հակառակորդ երկրների սպառնալիքներից։ 

Այդ համատեքստում ահրաժեշտ ենք համարում լիովին նոր ազգային 
անվտան գության ռազմավարության մշակումը, որը կարտացոլի գործող 
իրավիճակը և, որ ամենակարևորն է, կառաջարկի լուծումներ ստեղծված 
իրավիճակից։

DOCTRINAL PROBLEMS OF THE NATIONAL SECURITY 

STRATEGY OF RA

Gurgen Muradyan

Yerevan «Haybusak» University
The article discusses the significance and vulnerabilities of the national 

security strategy, one of the most important documents since Armenia gained 
independence. The assessments of various institutions regarding the mentioned 
document are analyzed. The author’s proposals on the provisions of the new 
document on national security are presented.

Analysis of the topic is of paramount importance for the Artsakh wars, as well 
as for the rearmament of the defense system of Armenia.

 Keywords: Artsakh war, concept, national strategy, national security, think 
tanks.

ДОКТРИНАЛЬНЫЕ ПРОБЛЕМЫ СТРАТЕГИИ 

НАЦИОНАЛЬНОЙ БЕЗОПАСНОСТИ РА

Гурген Мурадян

Ереванский университет Айбусак
В статье обсуждаются значение и уязвимости стратегии национальной 

безопасности, одного из важнейших документов с момента обретения Армении 
независимости. Анализируются оценки различных учреждений по поводу 
упомянутого документа. Представлены авторские предложения по положениям 
нового документа о национальной безопасности. Анализ темы имеет 
первостепенное значение для арцахских войн, а также для перевооружения 
оборонной системы Армении.

 Ключевые слова: Арцахская война, концепция, национальная стратегия


